
			5. Əməyin elmi təşkilinin prinsipləri

	“Məhsuldarlığın on iki prinsipləri" kitabının müəllifi, amerikalı sınaqçı Q.Emerson prinsiplərin əhəmiyyəti haqqında belə qeyd edirdi: “Adi insanların əlində düzgün prinsiplər olduqda onun təşəbbüsü dahinin təsadüfi və sistemsiz təşəbbüslərindən səmərəli olur".
	Əməyin təşkilinin prinsiplərinə bir sıra rus və xarici müəlliflərin tədqiqatı həsr olunmuşdur. Bunlardan amerikalı alimlər F.Teylor, Q.Emirson, F.Qilbert, Q.Çerça, fransalı alim və böyük təsərrüfat rəhbəri A.Fayol, rus alimləri A.K.Qastev, O.A.Yermanski, R.M.Kerjençev, polşa alimi T.Kotarlinskini və s. göstərmək olar. Əməyin təşkilinin prinsiplərini bir sıraya düzmək olmaz, çünki onlar bir-birindən fərqlənir. Bu prinsiplər ümumi, nisbətən ümumi, az ümumi, fərdi, vahid və ya xüsusi olur.
	Təsir dairəsinə görə prinsiplər dörd müxtəlif növdə olur: cəmiyyət miqyasında əməyin təşkilində tətbiq edilən prinsiplər; müəssisə, təşkilatlarda əməyin təşkili prinsipləri; bölmələrdə kollektiv əməyin təşkili prinsipləri; fərdi əməyin təşkili prinsipləri.
	Ümumi prinsiplərə sistemlik, komplekslik, qənaətlik, humanistlik aiddir.
Sistemlik - ƏET-nin əsas tələbidir. Sistem termini bir neçə mənaya malikdir, bunlardan biri elementlərin öz aralannda qanunauyğun əlaqələrinin cəmidir.
Komplekslik - əməyin təşkili məsələləri həll edildikde, müxtəlif fənlərlə məsələn, əməyin təşkili, əməyin iqtisadiyyatı, əməyin sosiologiyası, əməyin psixofızioiogiyası, sosiai psixologiya, istehsalat estetikası, erqonomika, əmeyin gigiyenası, əmək hüququ və s. əlaqəli problemlər eyni vaxtda həll edilməlidir.
Qənaətlik - əməyin teşkilinə aid eyni adlı məsələlərin müxtəlif üsullarla müxtəlif resurs sərfləri ilə həll olunmasıdır.
Humanistlik - əməyin təşkilində insani amillərin hesaba alınmasıdır. Humanistlik əməyin elmi təşkilinin əsas tələbidir, lakin onun həyata keçirilməsi nisbətən mürəkkəbdir. Onun gözlənilməsi üçün, bəzən məcburi hallarda, qənaətlik prinsiplərindən istifadə olunur.
Fərdi prinsiplər - əməyin təşkilinin ayrı-ayrı elementləri üçün tətbiq olunur və ona aşağıdakı prinsiplər aiddir: əməyin bölüşdürülməsi və kooperasiyası, iş yerlərinin təşkili, iş yerlərinə xidmətin təşkili, əməyin rasional üsul və metodlarının müəyyən olunması, əmək şəraitinin yaradılması xidmət heyətinin seçilməsi, hazırlığı və ixtisasının yüksəldilməsi, yüksək əmək intizamınm saxlanılması. 
